
Sastanak o moguc¢nostima saobracajne
deblokade Gradacca i Srebrenika

u okviru 51.
Medunarodnog sajma
poljoprivrede i
prehrambene industrije —
Sajma S$ljive, na inicijativu
Grupacije poslodavaca TK
pri UPFBIH,
gradonacelnika Gradadca,
Srebrenika i Brcko distrikta
BiH i u saradnji sa UPFBiH odrZan je sastanak sa premijerom i ¢lanovima Vlade FBiH. Sastanku

su prisustvovali i direktori i predstavnici Cesta Federacije BiH, Kantonalne privredne komore
TK i udruzenja poslodavaca gradova Gradacca i Srebrenika.

Sastanak je realiziran pod radnim nazivom "Deblokada". Time su poslodavci iz ovih opéina i
regije htjeli jos jednom skrenuti paznju na probleme blokada uzrokovanih nezadovoljavaju¢om
saobracajnom infrastrukturom na ovom prostoru BiH.

Poslodavci su iskoristili priliku i zahvalili se premijeru i ministrima na odrzanom sastanku i
podsjetili na probleme te predstavili najvaznije saobracajna pravce koje bi trebalo u narednom
periodu pokrenuti i razvijati s ciliem unapredenja poslovanja privrednika iz ovih krajeva ali i
poboljsanja standarda Zivota gradana TK.

Tokom sastanka, u veoma profesionalnoj atmosferi, premijer, ministri i predstavnici javnih
preduzeca predstavili su pokrenute i tekuée aktivnosti vezano za poboljSanje saobracaja na
ovim prostorima i pozvali nacelnike Gradadca i Srebrenika da zajednickom inicijativom i
usaglasenim prijedlozima konkretizuju putanju, odnosno mrezu buduce brze ceste Sto ée
Vlada nakon detaljnih struénih razmatranja uvrstiti kao ¢etvrtu dionicu brzih cesta u FBiH za
realizaciju u narednom periodu.

Poslodavci su zahvalni ¢lanovima Vlade na prisustvu sastanku i iskazanom razumijevanju i volji
za Sto skorije rjeSavanje ovog pitanja koje danas predstavlja jedno od najvaznijih pitanja
privrednog poslovanja na podrucju TK i otvaranju ovog prostora prema drugim dijelovima BiH i
susjednih zemalja.

Direktorica FUZIP-a na sastanku s
predstavnicima poslovne zajednice u FBiH
najavila donosenje posebnog programa
preventivnog inspekcijskog nadzora

Povod sastanka bio je unapredenje saradnje
o izmedu FUZIP i udruzZenja koja predstavljaju
poslodavce i poslovnu zajednicu u FBiH

Na inicijativu Federalne wuprave za inspekcijske poslove,

direktorica lvana Prvulovi¢ razgovarala je u prostorijama Uprave
u Sarajevu s direktorom UdruZenja poslodavaca FBiH Mariom Nenadi¢em, ¢lanom Upravnog
odbora UdruZenja poslodavaca FBiH Nijazom Skenderagi¢cem i predsjednikom Privredne
komore FBiH Mirsadom Jasarspahiéem.

Povod sastanka bio je unapredenje saradnje izmedu FUZIP i udruzenja koja predstavljaju
poslodavce i poslovnu zajednicu u FBiH, a direktorica Prvulovic je istakla opredjeljenje da se u
funkciji osiguranja postivanja propisa iscrpe aspekti i mogucnosti preventivne uloge koja je
Federalnoj upravi za inspekcijske poslove kao inspekcijskom organu dodijeljena Zakonom o
inspekcijama FBiH. Iskazala je nadu da inspekcijski organi i poslovna zajednica mogu pronadi
prostor za zajednicki angazman na polju promocije zakonitog poslovanja i antikoruptivnog
djelovanja te istakla da je za efikasno osiguranje postivanja propisa potreban sinergijski
pristup, a da zajednicki ciljevi poslovne zajednice i Federalne inspekcije mogu biti dobar

poslovni ambijent i vladavina prava.

Predstavnici poslovne zajednice su pozdravili opredjeljenje direktorice Prvulovi¢ za
unapredenje saradnje izmedu poslodavaca iz realnog sektora i inspekcijskih organa, s fokusom
na edukaciju, dobru informiranost i primjenu prvenstveno preventivnih mjera i radnji
usmjerenih na sprecavanje povrede propisa, a sve u cilju zastite javnog i privatnog interesa
svih ucesnika u procesu. Ovakav pristup jaca povjerenje u sistem i utiCe na dobrovoljnu
primjenu propisa od strane subjekata nadzora. Poslodavci su naglasili vaznost transparentnog
rada inspekcija i predlozili zajednicki nastup u borbi za poboljSanje sistema, unapredenje
efikasnosti pravosuda u ovom segmentu i suzbijanje sive ekonomije koja je nazalost veoma
rasprostranjenja u BiH.

Direktor Nenadié je istakao da je UdruZenje poslodavaca u FBiH reprezentativno udruzenje sa

oko 23.000 clanica, ¢iji je osnovni cilj unapredenje poslovnog ambijenta i stvaranje povoljnih
uslova poslovanja privrednih subjekata i obrtnika, te da se saradnjom s inspekcijama mogu
otkloniti mnogi problemi koji bespotrebno opterecuju realni sektor i ometaju kvalitetnu
primjenu propisa. Takoder je predstavio probleme i poteskoce u poslovanju, potrebu bolje
koordinacije i rjeSavanja odredenih sukoba nadleZnosti izmedu inspekcijskih organa na
razli¢itim nivoima vlasti, Sto stvara teskoée u inspekcijskom nadzoru na terenu, pozvao na
zajednicki rad i saradnju predstavnika inspekcija i subjekata nadzora, s ciliem poboljsanja

poslovnog ambijenta u FBiH. U tom kontekstu direktor Nenadi¢ je pozdravio ve¢ poduzete i
najavljene korake direktorice Prvulovic.

Clan Upravnog odbora UPFBiH Nijaz Skenderagi¢ pohvalio je ociglednu namjeru direktorice
Prvulovié¢ ka nuznom unapredenju koordinacije izmedu inspekcija u FBiH s ciliem smanjenja
troskova i jaanja saradnje u oblasti borbe protiv sive ekonomije i rada na crno koji
pri¢injavaju nesagledivu Stetu realnom sektoru, poslovanju, ali i ¢itavom drustvu.

Predsjednik Jasarspahic je je pojasnio da Privredna komora ima blisku saradnju s Udruzenjem
poslodavaca FBiH s kojim zajednicki rade na unapredenju poslovnog ambijenta. Istakao je da
je kroz saradnju s inspekcijskim organima mogude inicirati izmjene zakonodavnog okvira, a
direktorica Prvulovi¢ je ukazala da takva obaveza proizilazi i iz Zakona o inspekcijama FBiH,
kako bi se otklonile teSkoée u primjeni zakona i drugih propisa u postupku ostvarivanja prava i
obaveza subjekata nadzora s ciljem olakSavanja i pojednostavljivanja postupka za subjekta
nadzora.

Prisutni su se slozili da je saradnja u cilju podrSke izgradnji pravne drzave, zakonitosti
poslovanja, jednakosti pred zakonom, unapredenja poslovnog ambijenta i konkurentnosti, te
suzbijanja sive ekonomije imperativ buduéeg djelovanja.

Rukovodstvo UPFBiH na sastanku sa ministrom
Delicem

Rukovodstvo Udruzenja poslodavaca u Federaciji Bosne i Hercegovine, predsjednik Adnan

Smailbegovi¢ i direktor Mario Nenadié, odrzali su 27. augusta 2024. godine sastanak sa
resornim ministrom rada i socijalne politike FBiH Adnanom Deli¢cem. Sastanka je organizovan u
sklopu redovnih aktivnosti i postavljenom praksom periodi¢nog pregleda aktivnosti UPFBiH i
Ministarstva, a vezano za brojna pitanja od zajednickog interesa.

Ministar Deli¢ upoznao je predstavnika UdruZenja poslodavaca u FBiH o aktivnostima na
donosenju odredenih zakona na kojima i UdruZenje insistira. Obavijestio je predstavnike
UPFBiH da pocetkom iduéeg mjeseca pocinje sa radom grupa koju je oformilo ovo
ministarstvo i Ciji je zadatak da detaljno pregleda i analizira Zakon o radu te da da prijedlog
novog zakona odnosno izmjena i dopuna postojeceg, u zavisnosti od broja predloZenih
izmjena. U okviru pripreme novog Zakona o radu analizirat ¢ée se takoder i odredena rjesenja
vezano za ustupanje radnika, ugovori o radu, vije¢a uposlenika, ali i pitanje uredenja oblasti
freelancera, tj. slobodnih profesija koje su sada nevidljive za sistem, odnosno samo se dijelom
uredene vazedéim propisima, ali i neka druga otvorena pitanja.

Ministarstvo ¢e nastaviti aktivnosti vezano za Zakon o posredovanju u zaposljavanju za koje je
i ministar i predstavnici UPFBiH naglasili da je jedan od najvaznijih propisa za uredenje pitanja
zaposljavanja, smanjenja broja nezaposlenih na evidencijama nezaposlenih osoba, uredenja
pitanja zdravstvene zastite, lakSeg pronalaska i funkcionalnije veze aktivnih trazioca posla sa
poslodavcima.

Ministar je obavijestio poslodavce da je i Zakon o zapoSljavanju stranca FBiH usvojen u nacrtu
od strane Vlade FBiH i proslijeden u dalju proceduru prema Zastupnickom domu PFBiH te se
ocekuje skoro razmatranje na ovom domu.

Poslodavci su informisali
ministra i o potrebi
izmjena i dopuna Zakona
o zastiti na radu kako bi
se isti ucinio
funkcionalniji i efikasniji
te kako bi se unaprijedila
pitanja zastite na radu
pojednostavljenjem

vazecih zakonskih
rieSenja te je zatrazeno

da se prijedlozi tih

izmjena dostave resornom ministarstvu.

Tokom sastanka poslodavci su ukazali i na vaznost uspostave i pocetak rada Ekonomsko-
socijalnog vije¢a FBiH, pored ostalog i zbog vaznosti zakonske uloge tog tijela u proSirenju
potpisanih kolektivnih ugovora na sve kompanije i radnike iz oblati koju takav kolektivni
ugovor pokriva. Dvije takve odluke trenutno se ocekuju ali zbog neuspostavljanja ESV-a iste
nisu donesene od strane resornog ministarstva. Zamoljen je ministar Deli¢ da ukazZe ¢lanovima
Vlade na vaznost ovog pitanja.

Bilo je govora i o pojedinim aspektima socijalne zastite a koji se odnose na rad poslodavaca iz
realnog sektora. Predstavnici UPFBiH ukazali su na vaznost uspostavljanja balansa izmedu
potreba radnika i gradana FBiH i moguénosti i optereé¢enja privrednika kao medusobno vrlo
vezanih pitanja. Ministar je obavijestio poslodavce da je socijalna politika prilicno
uravnoteZzena sa moguénostima i sa te strane Ministarstvo ¢e voditi rauna o opterecenju
realnog sektora kada je o ovim pitanjima rijec.

Predstavnici UPFBiH zahvalili su ministru Delicu na uspostavljenoj saradnji i komunikaciji
Ministarstva i UPFBiH te najavili nove inicijative vezano za rad i zapoSljavanje, zajednicke
projekte i drugo prema Ministarstvu s ciljem poboljSanja poloZaja poslodavaca iz realnog
sektora sa jedne strane ali i radnika i gradana s druge.

Informacija o zloupotrebama izdatih radnih
dozvolaiviza tipa D

UdruZenju poslodavaca u Federaciji Bosne i Hercegovine obratila se Sluzba za poslove sa

stranicama pri Ministarstvu sigurnosti BiH sa informacijom o zloupotrebama izdatih radnih
dozvola i viza tipa D.

Kako se navodi u dopisu, u nedostatku domade radne snage, evidentne su sve vece potrebe
poslovnih subjekata iz Bosne i Hercegovine za radnom snagom, najées¢e iz Bangladesa,
Nepala, Pakistana, Indije, Sri Lakne i drugo, uslijed ¢ega se poslodavci obraéaju teritorijalno
nadleznim terenskim centrima Sluzbe za poslove sa strancima za ovjeru pozivnih pisama za
izdavanje viza tipa D po osnovu prethodne izdate radne dozove od strane nadleznih zavoda za
zaposljavanje.

Prema saznanjima Sluzbe, radnu snagu iz ovih drzava u manjem broju sluc¢ajeva poslodavci
osiguravaju direktnim putem i to odlaskom u zemlje porijekla, uspostavljajuéi kontakt
prethodno sa naSim ambasadama i kredibilnim kompanijama u tim zemljama, vrsedi
neposredan odabir tacno profilisane radne snage. Ovo se pokazalo kao sigurniji put da cée
poslodavci osigurati potrebnu radnu snagu i u daljim procedurama kod nadleznih organa i to
zavoda za zaposljavanje, Sluzbe za poslove sa strancima, Ministarstva valjskih poslova pribaviti
za njih radne dozvole na osnovu koji se ovjeravaju pozivna pisma i potom pribave vize tipa D i
nakon dolaska u BiH, ta kategorija stranih drZavljana ulazi u proceduru odobravanja
privremenog boravka po osnovu izdate radne dozvole. U ovakvim i slicnim situacijama, Sluzba
¢e ukoliko su ispunjeni svi zakonski uslovi, prioritetno rjeSavati zahtjeve poslodavaca.

Ono $to zabrinjava u velikom broju slucajeva, poslodavci osiguraju neprovjerenu radnu snagu
posredstvom nepouzdanih posrednika u BiH ili iz zemalja porijekla koji iskljucivo sagledavaju
svoj interes i nerijetko osiguravaju poslodavcima migrante iz visoko rizi¢nih zemalja (Pakistan,
Nepal, Banglades i dr.) a ne potrebnu radnu snagu, navodi se u dopisu. Za ove aktivnosti ova
lica pladaju velike nov€ane iznose posrednicima ili samim poslodavcima kako bi im omogucili
da im prethodno pribave radne dozvole i potrebne vize za zakonit ulazak u BiH. U prethodnom
periodu, od strane pojedinih terenskih centara Sluzbe, policijskih i drugih organa, uoéene su
sve vece
zloupotrebe gdje
strani drzavljani,
u najveéem broju
iz Pakistana,
Bangladesa i
drugom nakon
Sto dobiju vizu
tipa D i dodu u
BiH te ostvare
pravo ili ne
ostvare
dugorocan

boravak, vrlo brzo
napuste poslodavca i potom se udalje u nepoznatom pravcu. Iz tog razloga nastalih
zloupotreba na osnovu prethodno izdatih radnih dozvola i izdatih viza tipa D, Sluzba je donijela
rieSenja i ukinula vize tipa D za 39 drzavljana Pakistana, dok je u proceduri ukidanje viza tipa D
za 14 drzavljana Bangladesa i o sve tome obavijestila MIP i druge nadlezne organe.

Iz Sluzbe napominju da za razliku od posrednika, poslodavci u skladu sa Zakonom o strancima
imaju zakonsku obavezu snosenja svih troskova koji mogu nastati u Bih za pozivano lice tokom
njegovog boravka, ukljucujuci i troskove smjestaja pod nadzorom u IC te troskove udaljenja iz
BiH, koji sagledavajudi sve Cinjenice, su izuzetno visoki.

Iz Sluzbe mole UdruZenje poslodavaca u Federaciji Bosne i Hercegovine da pravovremeno
obavijeste i upoznaju ¢lanove kako bi u narednom periodu koristili dobra iskustva odredenih
kompanija i na sigurniji nacin pristupili osiguranju radne snage i za takvu pribavili radne
dozvole i ulazili u dalje procedure.

Kompletan dopis moZete procitati OVDJE.

http://upfbih.ba/uimages/v/web/Informacija20o20zloupotrebama20izdatih20radnih20dozvola20i20viza20tipa20D.PDF

Primjena Uredbe o isplati pomoci od strane
poslodavaca

Porezna uprava Federacije Bosne i Hercegovine na svojoj web stranici objavila je uputu za

primjenu Uredbe o isplati pomodi od strane poslodavaca.

Uredbom o isplati pomo¢i od strane poslodavaca, koja je objavljena u Sluzbenim novinama
Federacije Bosne i Hercegovine broj: 56/24 od 19.07.2024. godine, a stupila na snagu
27.07.2024. godine, ureduje se pravo na isplatu pomod¢i od strane poslodavca, dinamika i
nacin realizacije isplate.

Clanom 3. Uredbe propisano je da poslodavac moze izvriiti isplatu pomoéi, §to znaci da je data
mogucénost, a ne obaveza poslodavcima za isplatu.

Shodno Uredbi, pravo na pomoé, usljed inflatornog rasta cijena, ima lice koje ima zasnovan
radni odnos sa poslodavcem odnosno lica zate¢ena u radnom odnosu na dan isplate nov¢anog
iznosa.

Poslodavac moZe, na osnovu Uredbe, izvrsiti isplatu pomocéi u maksimalnom iznosu do
2.768,00 KM (dvije hiljade sedamsto Sezdeset osam konvertibilnih maraka).

Ogranicen je maksimalan iznos koji se po ovom osnovu moZe isplatiti, ali poslodavac moze

isplatiti i manji iznos.

Pomoc¢ se moZe isplatiti u periodu od dana stupanja na snagu ove Uredbe odnosno od
27.07.2024. godine - 31.12.2024. godine, tj. najkasnije do dana prestanka vazenja ove uredbe.

Isplata pomodi se vrsi iskljucivo na transakcijske racune radnika.

Ova vrsta pomoci ne smatra se pla¢om ili naknadom place prema odredbama Zakona o radu i
pomo¢ u smislu ove Uredbe ne podlijeze oporezivanju porezom na dohodak shodno
izmjenama Pravilnika o primjeni Zakona o porezu na dohodak, objavljenih u Sluzbenim
novinama Federacije BiH broj: 56/24.

Isplata pomodi moze se izvrsiti do Sest transi (dijelova), s tim da ukupan iznos ne moze preci
iznos od 2.768,00 KM.

Pomo¢ se moze isplatiti i jednokratnom transom.

Poslodavac je duZzan donijeti interni akt (npr. odluku, pravilnik) kojim ¢e se, izmedu ostalog,
urediti iznos pomoci, datum isplate, broj transi i uslovi isplate.

Pojedinacni akti, koje donosi poslodavac za ostvarivanje prava iz ¢lana 2. Uredbe, obavezno se
donose u pisanom obliku.

U skladu sa Uredbom poslodavac je duzan do 15. u mjesecu za protekli mjesec u kojem je
izvrSena isplata pomodi ili dijela pomoci, dostaviti nadleznoj Poreznoj ispostavi lzvjestaj o
isplati pomodi (npr. za mjesec juli do 15. augusta, za august do 15. septembra, za decembar do
15. januara 2025. godine).

IzvjeStaj o isplati pomodéi se podnosi na propisanom obrascu koji je sastavni dio Uredbe.
Propisani obrazac je dostupan na web-stranici Porezne uprave Federacije BiH na lokaciji
https://www.pufbih.ba/vl/novosti/obavjestenja BS, HR, SR

Navedeni obrazac lIzvjestaja porezni obveznik duzan je dostauviti:
. putem elektronske poste na adresu uredba@fpu.gov.ba ili

° licno ili putem poste kao preporucenu poSiljku nadleznoj poreznoj ispostavi prema
sjedistu.

Ukoliko je lzvjestaj dostavljen putem elektronske poste, isti nije potrebno dostavljati u
nadleZnu poreznu ispostavu.

Porezna uprava ¢e na osnovu dostavljenih izvjeStaja poreznih obaveznika saciniti izvjestaj
prema Federalnom ministarstvu finansija.

Cilj donosenja Uredbe je vid dodatne podrske dohotku radnika usljed rasta indeksa cijena.
Izdvajanje odredenih kategorija radnika kojima ée se isplatiti pomo¢ ili razli¢iti iznosi nije u
skladu sa uslovima iz Uredbe.

Prema tome, ako je poslodavac donio Odluku o isplati pomodi, isplata pomodi vrsi se svim
zaposlenicima koji su zate€eni u radnom odnosu na dan isplate pomoci, bez diskriminacije na
bilo koji nacin.


https://www.pufbih.ba/v1/novosti/obavjestenja
https://pufbih.ba/v1/public/upload/files/B1.pdf
https://pufbih.ba/v1/public/upload/files/HRV(1).pdf
https://pufbih.ba/v1/public/upload/files/SRP(1).pdf

Direktor UPFBiH prisustvovao otvorenju 51.

Sajma Sljive u Gradaccu

Direktor UdruZenja
poslodavaca u FBiH Mario
Nenadi¢ prisustvovao je
otvorenju 51. Sajma Sljive
u Gradaccu koji je otvorio
premijer Vlade FBiH
Nermin Niksi¢. Na oko
5000 metara kvadratnih
predstavilo se vise od 300

izlagaCa iz Bosne i Hercegovine, zemalja regiona, Njemacke i Turske. Organizator ovogodi$nje
sajamske manifestacije je Turisticka zajednica grada Gradacca, a partner Grad Gradacac.

Cilj najstarije specijalizirane sajamske manifestacije je, pored predstavljanja poljoprivrednih i
prehrambenih artikala, promocija i bolje povezivanje poduzetniStva Tuzlanskog kanona i BiH,
privrednih subjekata u regionu, te jacanje turizma i turisticke ponude.

— Siguran sam da ¢e Sajam i sajamske noc¢i opravdati ocekivanja. Dozivjeti Sest decenija
organizovanja jednog ovakovog dogadaja i uz to napraviti brend poput Sajma Sljive nije lako.
Gradacac to radi veoma uspjesno. Oko 300 izlagaca je prepoznalo interes za dolazak na sajam
u Gradaccu kako bi stvarali partnerstva i Sirili biznis. Vlada Federacije BIH, u Zelji da
ravnomjerno razvija sve sredine, ¢e u ovoj godini pomo¢i razvoj Gradacca sa peko pet miliona
maraka, rekao je premijer Vlade FBiH Nermin Niksic.

Sajam Sljive u Gradaccu je manifestacija koja je pokrenuta jo§ 1969. godine i najstarija je
specijalizovana sajamska manifestacija u Bosni i Hercegovini. Osim izlozbenog segmenta, na
Sajmu ce, u saradnji sa USAID-om u cCetvrtak biti odrzane dvije panel diskusije. Prva je o
ekonomskom razvoju na temu ,Kako odgovoriti na izazove klimatskih promjena" a druga ¢e
biti , Turizam i ruralni razvoj — potencijali razvoja Gradacca". Takoder, u petak ée biti odrzana
naucno-struéna predavanja za poljoprivrednike, izlagace i posjetioce Sajma Sljive. Govorit ée
se 0 znacaju kupovine domadih proizvoda i naporima da se promovira domada proizvodnja, o
proizvodnji povréa u zastiéenom prostoru, a posebna paznja bit ¢e posvecena i osiguranju
usjeva i plodova od rizika gubitka prihoda. Takoder bit ¢e govora i o razvoju turisticke
infrastrukture kao temelja odrzivog turizma u Tuzlanskom kantonu.

—



Zamjenik premijera FBiH i federalni ministar finansija Toni Kraljevi¢ na sjednici Vlade FBiH
odrzanoj 01. augusta 2024. godine, informirao je Vladu Federacije BiH sa procesom izrade seta
fiskalnih zakona i njihovom upucdivanju u Parlament Federacije BiH.

Istaknuto je da su do sada poduzete klju¢ne aktivnosti na izradi sveobuhvatne fiskalne reforme
u Federaciji BiH. Opredjeljenje Vlade Federacije BiH je upucivanje ovih zakonskih rjeSenja u
redovnu parlamentarnu proceduru u toku ovog kalendarskog ljeta.

Premijer Federacije BiH Nermin NikSi¢ i ministar Kraljevi¢ informirali su Vladu da set fiskalnih
zakona ukljucuje najoptimalnija rjeSenja ka postizanju tri cilja, a koji podrazumijevaju
poboljSanje standarda radnika, rastereéenje privrednika, te zadrzavanje fiskalne stabilnosti.

Mijere fiskalne politike Vlade Federacije zasnovane su na nastavku reformskih aktivnosti u pet
najznacajnijih segmenta. To su smanjenje opterecenja rada, kao i restruktuiranje poreznog
opterecenja, zatim unapredenje pruzanja javnih usluga, te suzbijanje neformalne ekonomije i
kontinuirano unapredenje koordinacije i fiskalne odgovornosti izmedu svih nivoa vlasti u FBiH.

Takoder, bitnim je navedeno ocuvanje finansijske stabilnosti, te jaanje odrzZivog, u¢inkovitog i
stabilnog ekonomskog rasta, kao i poveéanje konkurentnosti privrede.

Federalno ministarstvo finansija intenzivno radi na setu zakonskih rjeSenja koja ¢e pomiriti
obje strane, i poslodavce i radnike, a istovremeno ¢ée osigurati neometanu isplatu
zagarantiranih prava penzionera i socijalnih kategorija. S obzirom da je rije¢ o sistemskim
zakonima, naglaseno je potrebnim otvoriti Siru javnu raspravu kako bi svi imali priliku uloZiti
amandmane i iznijeti svoje prijedloge. Set ovih zakona bi trebao stvoriti preduslove za novi
ekonomski i investicijski ciklus koji je potreban svim gradanima.

Nakon Sto prednacrti ovih reformskih zakona budu upuéeni u parlamentarnu proceduru, svi
zainteresirani moci ée se ukljuéiti u javnu raspravu, a sve kako bi se doslo do najboljih rjesenja.

